
O LOBO NA PENINSULA IBERICA: SITUACION
ACTUAL E PERSPECTIVAS DE CONSERVACION

Pedro Alonso Iglesias*

Recentemente, vén de se facer publico o resumo dos resultados dos censos do lobo elaborados polas comunidades auté-
nomas habitadas por esta especie no Estado Espaiiol. Neste artigo analizamos os resultados destas estimas demograficas,
sen esquecer a natureza do conflito que involucra a conservacion do lobo, as posibilidades de desenvolvemento do medio
rural e a sensibilidade de crecentes capas da sociedade urbana. Un conflito que, xaora, debe ser superado polo dialogo per-

manente e racional.

Femia de menos dun ano a finais do inverno.

“Estimamos conservativamente a existencia aproximada de 294 grupos

familiares en toda Espafia”. Unha frase concluinte contida no monogra-
fico publicado en 1990 polo ICONA, resumo dos resultados do censo da
poboacion de lobo do Estado espafiol efectuado entre 1986 e 1988 (. O
numero de grupos familiares detectados entre 2012 e 2014 @, segundo
0 ministerio do ramo, ascende a 297. A aparente estabilidade que
achega a comparativa de resultados (294-297) non parece amparar 0
relato oficial da “invasion” dos lobos. Analizando os resultados por co-
munidades autonomas podemos establecer as correspondentes tenden-
cias de crecemento ou diminucién. E se integramos nas comparativas
os resultados doutras estimas abordadas neste periodo, poderemos afi-
nar ainda mais esas tendencias (Taboas 1 a 4).

A vista dos datos, poderiamos concluir que a tendencia & baixa obser-
vada en Galiza na realidade non ¢ tal, pois o0 censo de 1988 ofrece unha
estima global pouco rigorosa. Partindo de 71 grupos localizados e con-
siderando a cobertura territorial deficiente, estimouse que a poboacion
real seria un 30-50% superior, cifrando en 100 puntos de cria 0 censo
para toda Galiza. Considerar a situacion, neste sentido, como tendente
& estabilidade, parece o mais prudente.

No caso de Castela-Leon®“), os resultados das distintas estimas parecen
describir un primeiro periodo alcista entre os anos 2001 e 2009 para, fi-
nalmente, establecidos os principios de “control poboacional” determina-
dos polo Plan de Xestion do Lobo de Castela e Ledn, definir un segundo

periodo comprendido entre 2008 e 2013, caracterizado por unha mani-
festa irregularidade, de xeito que os niveis poboacionais de 2013 se en-
contran moi preto daqueles observados en 2008. Porén, se se examinan

Considerarmos a situacion do lobo como
tendente a estabilidade, parece o mais prudente
a vista dos datos

os resultados a nivel provincial, é certo que se constata unha expansion
xeografica e demografica cara o sur da area de distribucion da especie,
experimentando unha clara tendencia alcista nas provincias de Segovia,
Soria e Avila e un notorio descenso na de Burgos (Taboa 5).

Amaiores, o lobo parece encontrarse nunha situacion critica no nucleo da
Serra Morena, onde non se deu localizado ningun grupo reprodutor. Cara
ao leste da area de distribucion da especie non se detectan mudanzas sig-
nificativas. E no Pireneu, constatase a existencia dun nimero reducido de
lobos, sen que polo de agora se tefia comprobado a reproducion.

Polo que atinxe a Portugal ®, o lobo atravesa un periodo de relativa es-
tabilidade (Taboa 6), ainda que posibelmente a sua situacion ao sur do
Douro sexa, desde o punto de vista da xestion, mais positiva que nas

zonas montafiosas da Raia, onde seguen a operar os problemas endé-
micos de furtivismo, velenos, incendios e escasa axilidade no pagamento
dos danos. A pesar de se tratar dunha especie cualificada como En Pe-
rigo desde 1990 e Estritamente Protexida desde 1988.

En calquera caso, € no universo arraiano onde o lobo encontra tamén
as mellores condicions de supervivencia e onde alcanza valores de den-
sidade dos mais altos da Europa. Ao longo da estrema galego-portu-
guesa acomédanse uns 20 grupos familiares que van e vefien sen saber
da fronteira. A existencia de varios espazos protexidos contrible a unha

E no universo arraiano onde o lobo encontra
as mellores condicions de supervivencia
e onde alcanza valores de densidade
dos mais altos da Europa

maior proteccion da especie, de maneira que o Parque Nacional da Pe-
neda-Gerés e o Parque Natural de Montesinho albergan 16 grupos fa-
miliares e outros 3, o Parque Natural de Alvdo. Isto favorece a
interconexion a leste e nordeste con outra area de elevada densidade
de lobos nucleada polas comarcas zamoranas da Seabra a Carballeda
e Aliste. Alén disto, a Cordilleira Cantabrica (ver Mapa).

O RIGOR DOS CENSOS

Podemos obxectivizar o grao de fiabilidade dun censo ou estima pobo-
acional aplicando diversos criterios, mais neste caso s6 repararemos en
dous.

A cobertura territorial podémola expresar de dlas formas: A primeira seria
a porcentaxe de cuadriculas UTM 10 x10 km mostreadas sobre o total
de cuadriculas do territorio considerado como de presenza potencial. A
segunda seria a “taxa de representatividade superficial’(taxa RS), expre-
sada polo cociente do numero de quildmetros de percorridos de mostreo
efectuados, dividido polo nimero de quilémetros cadrados que ocupa a
superficie de presenza potencial mostreada.

Outro dos indicadores da fiabilidade dun censo é a porcentaxe de con-
firmacién de reproducion que ampara a estima do nimero de grupos fa-
miliares detectados, que chamaremos “taxa de certeza reprodutiva’(taxa
CR), expresada como o cociente entre o nimero de grupos familiares
nos que se confirmou reproducion por métodos convencionais e o0 nd-
mero total de grupos detectados.

Cachorros duns catro meses e medio pasando o dia nun outeiro, fuxindo do calor.

Taboa 1.Comparativa do nimero de grupos familiares estimados
nos censos de lobo efectuados no Estado espafiol en 1987- 88 e
2012-13 e tendencias demograficas.

AmBITO 1988 2014* Tendencia
Galiza** 100 76 (+14) !
Castela e Leon 159 163 (+16) 1
Asturias 18 28 (+9) "
Cantabria 3 8 (+4) "
Pais Vasco 0 0(+1) >
ARioxa 1 0 (+1) >
Estremadura 5 0 !
Serra Morena 8 0 U
Total 294 297 PN

Entre paréntese, n® de grupos familiares compartidos con outras comunidades auténomas e Portugal. *Censo
do Lobo Ibérico en Galiza (2013-2015).
Resumo (http://www.cmati.xunta.es/c/document_library/get_file?folderld=157898&name=DLFE-35496.pdf).

Taboa 2. Estimas demograficas abordadas en Galiza e tendencia
poboacional observada.

ANO Galiza Tendencia 1988-2014

1988 71-100* P

1995 76 >
1999-2002 51-75 >
2013-2014 76 (+14) —

*Variacion debida & reducida cobertura territorial do censo.

Afalta de correlaciéns que o confirmen, un censo que non supere 0 90%
da superficie de presenza potencial da especie, un 0.1 de taxa de repre-
sentatividade superficial dos itinerarios e un 50% de confirmacions de
reproducion dos grupos detectados, poderiase considerar de fiabilidade
reducida.

A vista da taboa n° 7, convén puntualizar que canto maior & a superficie
de censo, mais dificil € lograr unha taxa de certeza reprodutiva elevada.
Neste sentido, destaca o valor desta taxa para o caso do censo de Cas-
tela-Ledn. No caso galego, os autores do censo estableceron un modelo
probabilistico de confirmacion de reproducion a partir de indicios que non
se integrou na taboa 7, onde, a efectos comparativos, sé se computaron
os grupos de reproducion confirmada através de metodoloxia convencional.

Taboa 3. Estimas demograficas abordadas en Castela e Le6n e va-
riacions anuais rexistradas.

ANO Total Castela | % variacion | % variacion
elLedn anual anual 2001
1988 159 — —
2001 149 — —
2008 182 — 2,9
2009 205 12,6 4,1
2010 188 -8,3 26
2011 192 2,1 26
2012 205 6,8 2,9
2013 179 6,3 2,9

Taboa 5. Evolucion recente do n° de grupos familiares detectados
a nivel provincial en Castela e Ledn.

AREA 1988 2001 2013
Leodn 50 44 54
Zamora 45 36 45
Salamanca 8 1 3
Palencia 26 27 29
Burgos 27 19 17
Valladolid 4 1 11
Soria 1 5 4
Segovia 0 5 10
Avila 0 1 6

TOTAL 158 149 179

Parella reprodutora a principios da primavera. A esquerda, o macho; a dereita, a femia.

Este censo sostén,con dito modelo probabilistico, a reproducion e, mesmo,
a propia existencia do grupo familiar no 51% dos 90 grupos detectados.

CAMINANDO CARA A CONVIVENCIA

O seguimento da especie permite encontros casuais e gratas conversas
con aqueles que comparten a serra cos lobos. Neses momentos, abrollan
diferentes perspectivas dun mundo que esmorece cos ultimos pastores
de ovellas e cabras de Galiza. Todos eles salientan que sen o impres-
cindibel e pouco recofiecido labor dun bo feixe de cans de garda, maior-
mente mastins, o traballo do pastor seria insuficiente para conducir e

Ao par da impotencia e a inoperancia en favor
do desenvolvemento harmonico do rural,
dase unha desaforada vaga de simpatia urbana
que empoleira o lobo a categoria de novo mito

rendibilizar os rabafios, porque os lobos farian imposibel este obxectivo.
E tamén sinalan cara & ausencia de pastoreo e ao caracter excluinte das
novas formulacions da gandaria extensiva de vacun.

Convén ter isto presente cando pretendemos abordar o doloroso enquis-
tamento do conflito social que parece esporear a conservacion do lobo.
Non se pode ignorar que a este conflito probabelmente tefia contribuido
de maneira decisiva nos Ultimos anos o escenario de crise poliédrica que,
desde os planos econdmico, social e politico, ten golpeado a diletante
intencién de asentar nas institucions unha verdadeira politica de conser-
vacion e harmonizacion dos recursos naturais e as actividades econé-
micas a desenvolver no mundo rural.

Cando unha focaxe integradora de problemas como estes é apoiada con
rotundidade desde o plano politico, € obvio que se poden abordar accions
que reforzan a convivencia con maiores garantias: impulso do apoio as
medidas preventivas e protectoras da gandaria extensiva, planificacion
e ordenacién dos aproveitamentos e usos produtivos en espazos naturais
de grande valor para a conservacién do lobo, pagamento xusto e en
tempo dos danos producidos, programas de sensibilizacion e educacion
ambiental no mundo rural, melloras complementarias para a integracion
e consolidacién da poboacion no medio rural, etc.

Na nosa terra, somos conscientes que avanzamos cara unha grave des-
estruturacion social e un galopante despoboamento do noso mundo rural.

E, a maiores, avanza a filosofia curtopracista das rendas pouco traballa-
das, multiplicaindose a demanda de incremento da carga gandeira de
vacun en extensivo, ao abeiro das primas que a UE estableceu para fa-
vorecer a transformacién do monte a pasteiros por medio das rozas, cau-
santes da progresiva perda de habitats imprescindibeis para a
conservacion de especies ameazadas. Medidas que, ademais, reforzan
esta filosofia curtopracista e provocan o deterioro dos habitats presentes
en espazos naturais de grande valor, debido & aparente ausencia das
administraciéns responsabeis, incapaces de planificar, ordenar e harmo-
nizar os diferentes usos concorrentes neses espazos.

Resulta curioso que cando a impotencia se alia coa inoperancia para impedir
0 desenvolvemento harménico do noso mundo rural, se abra paso de forma
desaforada a vaga de simpatia urbana que envolve o lobo, empoleirado &
categoria de novo mito nunha sociedade urbana carente de valores. A
pretension unilateral de reducir o conflito a unha cuestién econémica,
desprezando a vertente emocional do colectivo humano afectado, é tan
irresponsabel como concibir un mundo non finito para os nosos lobos. Non
comparto o constante tensionamento co que algunhas persoas se achegan
a este conflito desde hai uns anos. As actitudes provocadoras reforzan a
agresividade e o inmobilismo e esa crecente polarizacion da dialéctica rural-
urbano ten sempre 0 mesmo perdedor, o lobo.

Hai moito que facer: Regular as batidas de xabaril nas zonas de cria dos
lobos €, en xeral, racionalizar a actividade cinexética e perseguir o furti-
vismo; ordenar os aproveitamentos nos montes, delimitar as zonas onde
promover ou onde restrinxir unha gandaria extensiva dotada das nece-
sarias medidas preventivas (peches e cans de garda); impulsar e renovar
a gandaria menor en extensivo, principal valedora dos habitats de espe-
cies ameazadas; reforzar os mecanismos administrativos e orzamenta-
rios que permitan o pagamento xusto e sen demoras dos danos que
causen os lobos. Son multiples as posibilidades onde selar acordos;
sobre todo, no impulso dun auténtico programa de fixacion de poboacién
no medio rural, ocupandose e preocupandose das novas xeracions que
se incorporan a vida nas nosas montafias como se fosen verdadeiros te-
souros, garantes de pervivencia e futuro para a nosa cultura popular e
para a nosa terra. Un desafio que s6 se vence através do dialogo.

*Pedro Alonso Iglesias é bidlogo e especialista no estudo do lobo.

No mapa obsérvanse as zonas de maior densidade poboacional, as areas onde a es-
pecie experimenta procesos expansivos e o niicleo poboacional que fundamenta a su-
pervivencia do lobo na Peninsula Ibérica.

T zonas de méxima densidade

Taboa 4. Tendencias poboacionais observadas en Castela e Ledn.

PERIODO Total Castela e Leon Tendencia
2001-2009 149-182-205 1
2008-2010 182-205-188 -
2008-2013 182-205-188-192-205-179 >

Taboa 6. Numero de grupos familiares obtidos nos censos efectua-
dos nos ultimos anos en Portugal.

ANO N° grupos familiares | Tendencia 1997-2003
1997 55-60 -
2002-3 63 >

Taboa 7. indices de fiabilidade dos censos efectuados en Galiza,
Portugal e Castela-Ledn.

AmBITO % cobertura | Taxa RS Taxa CR
Galiza (2014)* 100 0.25 0.49
Portugal (2003) 100 0.11 0.36
Castela e Leon(2014) 100 0.22 0.72

*Censo do Lobo Ibérico en Galiza. 2013-2015.
Resumo (http://www.cmati.xunta.es/c/document_library/get_file?folderld=157898&name=DLFE-35496.pdf)

UN CIRCULO QUE SE PECHA EN RANTE

No veran de 1974, unha loba que criaba na localidade de Rante, a
menos de 20 km da cidade de Ourense, feriu unha nena e matou
outros dous nenos. Como consecuencia deses ataques e da sua re-
percusion mediatica, desatouse unha ampla campafia de envelena-
mento e caza dos lobos, non s6 na provincia de Ourense e na Galiza,
tamén en moitas outras areas do Estado, que conduciu a un severo
declive poboacional da especie.

Na actualidade, en Rante vive Marcos Rodriguez Pantoja, o neno
dos lobos da Serra Morena. A stia historia tense popularizado grazas
a unha pelicula que narra a sua vida no monte cos lobos. Hoxe, Mar-
cos acude a charlas e mesas redondas alé onde é convidado, xun-
tando ducias de persoas, adultas e menores, que escoitan admiradas
0 seu relato.

Tefio compartido algunha desas mesas redondas con Marcos. A
pesar de eu falar de datos recentes, proxectar fotografias inéditas e
de grande valor documental e narrar experiencias propias do segui-
mento dos lobos, cando Marcos conta como se encontrou cos ca-
chorros naquela covacha da serra, os ollos dos nenos e nenas que
0 escoitan abrense inmensos e a emocion apodérase das suas fa-
cianas. Mais ala do poder comunicativo do Marcos, que € evidente,
existe un instrumento que ofrece unha enorme capacidade para a
captacion da atencion da xente. A television, o cine, o mundo audio-
visual reproduce historias e magnifica a sua transcendencia, o cal
repercute, para ben ou para mal, na construcion dun relato sociolo-
xico.

Iso foi 0 que aconteceu en Rante con aquela loba e 0 que esta a
acontecer agora, para ben, con Marcos. Oxala que por moitos anos
mais!

